COMUNA DE PADRU
PROVINTZIA DE TATARI
07020 Padru - Viale Italia Tel.0789/454017 fax 0789/45809

DETERMINATZIONES DE S’AREA SOTZIU CULTURALE

Ufitziu de sos SERVITZIOS SOTZIALES
Numeru 16 de su 26-04-22

ORIGINALE

Ogetu: L.162/98 - Pianos personales de sustegnu a favore de sas persones in
situatziones de disabilidade graves - Annualidades 2021 / Gestione
2022 — Impignu de ispesa.

SA RESPONSABILE DE S’AREA SOTZIU - CULTURALE

BIDO-S:

- Su Testu Unicu de sas leges subra s’ordinamentu de sos Entes Locales, Decretu Legislativu n. 267/2000;

- su Decretu de su Sindigu n.7 de su 01/06/2021, cun su cale est istadu assignadu a sa sutiscrita, s’ incarrigu de

Responsabile de s’ Area Sotziu Culturale, a sos sensos de s’art. 107 de su D. Lgs. 267/2000;
- su Bilantzu de esertzitziu in cursu in fase de predispositzione

BIDA sa D.G.R. n. 50/44 de su 28/12/2021, chi at comente ogetu: “Pianos Personales de sustegnu a favore de
sas persones cun graves disabilidades. Lege n.162/1998. Fundu regionale pro chie no est autu sufitziente,
gestione de s’annu 20227, chi disponet:

- de dare continuidade pro s'annu 2022 a su programma regionale “Pianos personales lege n.162 /1998” a
favore de sas persones cun disabilidades graves, cunfirmende sos critérios generales postos in s’alligadu A de
sa Deliberatzione G.R. n. 9/15 de su 12.2.2013, a parte sos aspetos normados dae custa deliberatzione, previdende
sa continuidade de sos pianos in éssere a su 31 de su mese de nadale de su 2021 e s'aviu de sos pianos noos dae sa
die 1 de maju de su 2022;

- chi sos pianos personales dae sa lege n.162/1998 in essere a su 31.12.2021 andent in continuidade in s'annu
2022 salvu pro interrutziones pro renuntzia o morte de su destinatariu;

- chi, pro cantu pertocat sos pianos personales dae se lege n.162/1998 in continuidade, siat possibile de torrare
a valutare e agiornare s’ischeda de su saludu e s’ischeda sotziale, a pustis de sa rechesta de sos singulos
benefitziarios, cunfirmende chi sos entes locales protzedant su matessi, intro a su 30 de su mese de abrile de su
2022, a torrare a istabilire sos parametros de su valore de totus sos pianos in éssere a su 31 de su mese de
nadale de su 2021 subra sa base de s'atestatzione ISEE de su 2022. Sos valores de sos pianos torrados a
valutare e cun sos parametros noos ant a decurrere dae sa die 1 de su mese de maju de su 2022;

- de istabilire chi sos entes locales potzant, in sos limites de sas resursas a disponimentu in s'annu in cursu € a
parte su chi est netzessariu a sa cobertura de su rinnovu de sos pianos personales in éssere e de sos pianos
noos, ativare sos pianos personales de sa lege n.162/1998 chi sighint a sa die 1 de su mese de maju pro sas

persones cun disabilidade chi otenent su reconnoschimentu de grave disabilidade a sos sensos de s'art. 3,
comma 3, de sa lege n.104/1992 a pustis de su 31.3.2022 e intro a su 30.10.2022, sighende s'ordine
cronologicu de sas dimandas presentadas assegurende sa massima trasparéntzia in su protzedimentu. Sos
progetos noos ant a dévere carrargiare un’arcu de tempus a su nessi de unu mese e chi si podent ativare intro a
su 30 de su mese de Santu Andria;

- s0s pianos personales ant a podere essere finantziados in sos limites de s’istantziamentu aprovadu cun sa
Deliberatzione n.50/44 de su 28.12.2021 pro s'annu 2022. In casu di mancantzia finantziaria sos pianos ant a
essere prus bassos a segunda de su valore finantziadu;

TORRADA A CRAMARE sa Determinatzione de sa RAS - n. 57 prot. n.988 de su 21/01/2022 de
licuidatzione e pagamentu pro su finantziamentu de sos pianos personales de sustegnu in favore de sas
persones chi sunt in una situatzione de disabilidade grave pro cantu pertocat s’annualidade 2021 / gestione

2022 cun sa cale a sa Comuna de Padru, est istada licuidada sa summa de € 154.874,29;

PENSADU PRO CUSTU netzessariu dévere impignare sa summa cumplessiva de € 154.874,29 pro cantu
pertocat sos pianos personales de sustegnu comente acontu currispondente a su 70% de sas resursas de
assignare a sa Comuna de Padru, a favore de sas persones cun handicap graves - annualidade 2021 / gestione
2022;

DADU ATU chi:

— sa Responsabile de su protzedimentu est sa sutiscrita dutora Maria Concetta Geranio;

PENSADU, a sos sensos e pro sos efetos de s’art.147 bis T.U.E.L n.267/2000, de espressare

su parre de regularidade técnica chi atestat sa regularidade e curretesa de s’atzione amministrativa;

LEADU ATU chi custu provedimentu benit imbiadu a su servitziu finantziariu pro su visto de U

cumpeténtzia;

TOTU custu premissu e cunsideradu;

DETERMINAT

DE LEARE ATU de cantu espressadu in sa premissa;

DE IMPIGNARE sa summa de pertinéntzia de sa RAS licuidada cun sa Determinatzione n.57 prot. n. 988 de
su 21/01/2022 de € 154.874,29; pro cantu pertocat su finantziamentu de sos pianos personales de sustegnu
comente acontu currispondente a su 70% de sas resursas da assignare a sa Comuna de Padru, a favore de sas
persones cun handicap grave - annualidade 2021 / gestione 2022;

DE IMPIGNARE sa summa indicada subra a su capitulu de su bilantzu a s’interventu chi sighit cod.12 2 1 3
2 15 cap. 1864/7, de su Bilantzu de previsione 2021/2023, Esertzitziu Provisoriu 2022;

DE DARE ATU CHI s’at a providere asa licuidatzione de sas providentzias chi ispetant cun su sighente
atu de su Responsabile de s’Area Sotziu-Culturale;

DE TRASMITERE custu provedimentu:

- a s’Ufitziu de Segreteria pro s’inserimentu in sa collida generale;
- a s’Ufitziu de Ragioneria pro su controllu contabile, s’atestatzione de sa cobertura finantziaria de s’ispesa e
pro sa licuidatzione.

SU RESPONSABILE DE SU PROTZEDIMENTU SU RESPONSABILE DE SU SERVITZIU
Dutora Geranio Maria Concetta Dutora Geranio Maria Concetta

PARRE DE REGULARIDADE TECNICA

A sos sensos de s’art. 147 bis de su Decretu Lgs. de su 18.08.2000, n°267, subra a custu atu, si espressat su
parre a favore pro cantu pertocat sa Regularidade Tecnica, chi atestat sa regularidade e sa curretesa de s’atzione
amministrativa.

Padru, 26-04-2022
SU RESPONSABILE DE SU SERVITZIU
Dutora Maria Concetta Geranio

PARRE CONTABILE E VISTO

Si aponet su parre in ordine a sa regularidade contabile, a sos sensos de s’art.147 bis de su Decretu Lgs. de su
18.08.2000, n°267, e su visto, chi atestat sa cobertura finantziaria e de cumpatibilidade monetaria cun sos
istantziamentos de bilantzu e cun sas regulas de finantzia publica de custa determinatzione, chi pro tantu, in die de
oe diventat esecutiva

Padru, 27-04-2022

SU RESPONSABILE DE SU SERVITZIU FINANTZIARIU
Rag. Conedda Pietro

ATESTADU DE PUBLICATZIONE

Custa determinatzione est publicada, in copia cunforme a s'originale, in su Cuadru Pretoriu de sa Comuna
de Padru.

S’ADDETU A SA PUBLICATZIONE
LOI DANILO

